
 

 AUZO BILERAK 2023 
 

AUZOA:  ITURRIOTZ 
 

Data Hasiera ordua Bukaera ordua 

2023/10/10 19:00 21:00 

 

BILDUTAKOAK:  

Udal ordezkariak:  Joana Mendiburu, Agustin Lekuona, Ekain Susperregi eta Garazi Urdampilleta. 

Herritarrak:  

  

Euskaraz: 14 Elebitan:  

Emakumezkoak: 9 Gizonezkoak: 5 

<30 urte: 2 

 

31-50 urte:      9 51-65 urte:3 

 

>66 urte:  

 

 

AKTA:  

Gaia Ekarpena eta iruzkinak 

Aurkezpena Batzarrean zehar landuko den gai zerrenda azaldu da. 

Legealdirako 

proiektuak 

Lan ildo nagusi edo estrategikoen berri eman dugu 

ABIAPUNTUA 

1) Aurreko legealdietatik jaso duguna oso baikorra izan da, eta horrek 

lagundu egiten du: herriak udalean duen konfiantza, zorrik gabeko  

udala izatea, talde polita sortu dugu, teknikariek zinegotziekiko izan 

duten harrera oso ona izan da.  Proiektuen aldetik ez gara zerotik hasi, 

aurreko taldeak egindako lanaren jarraipena egingo dugu. 

2) Herritarrekin lan egiteko formula berriak bilatu behar ditugu, 

abiapuntua auzolana izango litzateke,  UDALGINTZA HERRIGILEA, 

arriskuak aukera bihurtzeko udal politika. Herritarrak dira protagonista, 

udalak baliabideak jartzen ditu, baina ondoren sektore ekonomiko bat 

egon behar da bultzada emango diona. 

3) Hauteskundeak irabazi ditugu, eta programan hitz emandakoa bete 

egin behar dugu. 



 

4) Krisi egoera orokor batean gaude, baina horren aurrean Oiartzundik 

bertatik egoerari buelta ematen hasi beharko genuke 

 

LEGEALDI PLANA 

3 lan-lerrotan banatuta dago: herritarrak (ongizatea, kultura, euskara, 

ongizatea…), lurraldea (lurraren zein herriaren antolaketa) eta antolaketa 

(udaletxearen funtzionamendua eta zein giza-baliabide dituen) 

 

LAN ILDO ESTRATEGIKOAK 

1) ELIKADURA BURUJABETZA: gaur egun, udalak laguntzen dituen hainbat 

egitasmo daude martxan. Udalak hasierako bultzada eman die elkarte 

hauei, eta ondoren beren bidea egin dute. Herriko lurrak erosten 

jarraituko dugu 1.sektorea bultzatzeko, herriko sukaldeak hornitu nahi 

ditugu herrian bertan ekoitzitako jakiekin (herriko ikastetxeak, zahar 

etxea…). Herrian badaude ekimen ugari beren kabuz proiektuak 

bultzatzen ari direnak, baina ez dute foro komunik elkarlanean 

aritzeko. 

2) ENERGIA BURUJABETZA: sortu berri da Argitturri kooperatiba (hiruki 

horren parte den zutabe sozioekonomikoa). Udal mailan zein herri 

mailan neurriak hartu behar dira klima aldaketa dela-eta. 

3) MUGIKORTASUN JASANGARRIA: herrian ohiturak aldatzen hasi behar 

dugu. Bizikletak lehenesteko plana egiteko asmoa dago 

(aparkalekuak…). Beste asmo bat da Arraguan intermodala eskatzea, 

oiartzuarrok aukera izan dezagun Euskal Herriko hainbat lekutara 

joateko: Gasteiz, Bilbo, Iruñea…  

4) OSASUNA ETA ZAINTZA: Zaintzadi programaren inguruan hitz egin 

dugu, bakardade ez hautatuan dauden herritarrak laguntzeko 

egitasmoa da. 22 herritarrek eman dute dagoeneko izena ekimen 

honetan. Zaintzadiren ideia da udalak laguntzea, baina herritarren sare 

baten laguntzarekin batera. Zaintza askotan osasun arazoak 

konpontzearekin lotuta egoten da, baina udalaren ardura da bizitza 

aktiboa sustatzea, bakardadeari laguntzeko modua ere baita horrelako 

ekimenak antolatzea. 



 

5)  KULTURA EUSKARAZ: bizi ditugun garaiek euskalgintza hauspotzeko 

beharra erakusten dute (etorkinak, euskararen aurkako erasoak…).  

Landetxe dagoeneko eraiki dugu, eta orain kultura plana egiteko 

momentua da. Gazte sortzaile ugari dugu herrian. Irakurzaletasuna 

sustatzeko aukera berriak aztertuko ditugu. Ondarea balioan jarriko 

dugu, eta udalaren lokalak eskura jarriko ditugu herriko kultur-

sorkuntza bultatzeko. 

 

 

 

LEGEGINTZALDIAN MARTXAN  DIREN ETXEBIZITZA SUSTAPENAK: Altzibar zein 

Iturriozko promozioen berri eman da. Elizaldeko Urkabe Baitako  eremuaz hitz 

egin da. Babes ofizialekoetan interesa izanez gero, Etxebiden eman behar da 

izena, eta Altzibarreko tasatuetarako urriko plenoan irekiko da izena emateko 

epea. 

Udal etxebizitza bulegoaren inguruko informazioa eskaini da. 

 

Herritarrek Ormazabal inguruko eraikuntza proiektua zertan den galdetu dute 

 

 UDAL ORDENANTZEN IGOERA: %1,5 igoko dira tasak. Udalak sekulako 

ahalegina egin du azken urteetan ez igotzeko. Hala eta guztiz ere, KPIa baino 

gutxiago igo dugu gure herrian, azken batean, oreka bilatu behar dugu 

kalitatezko zerbitzuak izateko. 

 

2023ko aurrekontu 

aurreikuspena 

AURREKONTUA 

Lan ildo eta erronka hauentzat 22.200.000 euro ditugu. Arloz arlo ondorengoa 

izango da banaketa: Herritarren arloak %49, lurraldeak %36 eta antolaketak 

%15. 

 

Honakoak izango dira inbertsio nagusiak: mugikortasuna (bidegorri sarea, 

aparkaleku seguruak), energia (efizientzia energetikoan pausuak eman, energia 

berriztagarrien instalazioak), liburutegia birdiseinatu, herritarrentzako arreta 

gune bakarra jarri udalean, futbol zelai artifizial berria, udal eraikinen 



 

mantenua, hirigintza (Urkabe baitako etxeak eta Altzibarko promozioa), 

kulturgintza  (kultura plana landu eta Landetxe erreferente bihurtu), ongizatea 

(bazterkeria egoeran dauden pertsonentzako eguneko zentroa). 

 

Auzoa Mugikortasuna: Plazara bizikletan igotzea kostatzen da. Auzoetan gauza 

gehiago balego (Kutxa, antzokia…) ez legoke plazara kotxean igotzeko 

beharrik. Elizalden dena antolatu ordez auzotara ekartzea eskatzen da. 

Kalea (Elizalde zentroa) eta auzoen artean arrakala handia dago. 

 

HELTAko tailerretan talde handiak osatzen dira. Nahiz eta denborarekin 

taldea txikitzen joaten den. 

 

Aurrekontu handiena duten gaiei (Kiroldegia adb) kendu eta gutxien dutenei 

(bizikidetza) jarri. 

 

Zenbat erabiltzaile daude kiroldegian? 

Ez dugu erantzuten jakin. Kiroldegiko energia gastua aztertzeko argiteria 

sektorizatzeko lanetan gaudela azaldu da. Energia plana egiten ari gara eta gai 

hau sakonki aztertuko da. 

 

Termek zenbat erabiltzaile dituzte? Duten erabiltzaile kopurua eta 

herritarren proportzioa esanguratsua izan daiteke. 

 

Etxebizitza: 

ITU2: Ze alturako etxebizitzak izango dira? Auzoko zentroa masifikatua dago, 

eta auzo nortasuna galtzeko beldur dira auzotarrak. Gazteagoek diote, 

Iturriotzen bizi nahi dutela eta horrelako pisurik gabe ez dutela aukerarik 

izango. 

Udalak azaldu du etxebizitzak eraikitzeko lur eremu horiek ez direla 

udalarenak, udalaren esku dagoena egiten da; kopurua eta neurriak 

negoziatu. 

 



 

Tronpeoko malda norantza bakarrean jartzeak iturrioztarrentzat zailago 

bihurtzen du plazara igotzea. Norantza bakarrean jarri izanaren arrazoia 

inoiz ez zaio auzoari azaldu. Kiroldegiko bidea norantza bakarrean jartzeak 

Altzibarko kotxe guztiak Tronpeotik jaistea dakar. Indigaztaina zuhaitzak 

herri lurretan landatuta daudela esan da. Elikako baratzeen ondoan dagoen 

bide zatia oinezkoentzat ez da segurua. Argiztapena hobetu daiteke. 

Zaborren kamioia kontrako norantzan igotzen da. Puntua hauek aztertuko 

dituela erantzun du Udalak. 

 

Kotxeentzat baden asko daude eta kotxean hondatzen dira. Neurri horiek 

gune arriskutsuetan jarrita daude, abiadura moteltzeko asmoz. 

 

Bidegorrian bizikletan abiadura handian eta nahi duten lekutik ibiltzen dira. 

 

Garañoko iturriko herri-bidea oso txukuna gertau da berrikuntzen ondoren. 

Saroberrekan bada zati bat puskatua dagoena. Udalak begiratuko duena 

jakinarazi du. 

 

Skate parkean esertzeko banku gehiago ongi legoke. Udalak itzalpeko 

espazioetan eserlekuak jartzea aztertuko du. 

 

Ozentzio kaleko 28 parkean argi gehiegi dago eta traba egiten du. 

Legez argiztapen minimo bat egon behar dela azaldu da, segurtasunagatik. 

Hala ere, udalak zonaldea begiratuko du. 

 

Ibarreko gasolindegian autobusa geldi badago, Iturriotzera joateko 

ikusgarritasuna murrizten du. Ispilu batekin agian erraztuko luke sarbidea 

errepidera. Errepidea Aldundiarena izanik, eskaera egingo duela jakinarazi du 

Udalak. 

 

Frontontoiak dituen zuloetatik pilotak atzeko bizilagunen balkoira joaten 

dira. Sareren bat jarri ote daitekeen galdetu da. Gaia aztertzeko konpromisoa 

hartu du udalak. 



 

 

Adineko jendea garañoko errekara oinez joaten da, bertan dauden bi banku 

jada usteltzen hasiak dira. Berritzeko eskatu da. Udalak gaia aztertuko du. 

 

Autobusak eta kotxeak Iturriozko errotondan abiadura handian pasatzen da 

jendea (iturriozkoak ez direnak) eta ceda ez dute errespetatzen. 

 

Kotxeak aparkatu ezin diren lekuetan aparkatzen dira eta oztopo izateaz 

gain, segurtasuna ere arriskuan jartzen dute, Anbulantzia edo bonberoak 

emergentzia kasuan ezingo lukete maniobra egin. 

 

Aparkaleku falta dago auzoan. Parkina betea egoten da eta elkarteko 

parkinean kotxeak aparkatuta ere leku falta dago.  

 

Pottolo aurreko zebra bideak altura handia du,  ez du rebajea egina. Udalak 

begiratuko duela jakinarazi du. 

 

Autokarabana asko dago auzoan eta leku asko kentzen dute. 

 

Santiyutako garbitasuna. Auzoko jaien ostean, Abuztuan 1 eta 2an, ez omen 

zien auzoko eremuak garbitzera pasa. Herri osoan orokorrean garbitasun 

falta nabaritu dute Iturriotz auzoko bizilagunek. 

Udalak duen galbiketa zerbitzua eta lorategien zainketa egiten duena ez dira 

enpresa bera. Aurrekontuetan kale garbiketara eta lore ziantzara bideratzen 

den aurrekontua azaldu denez, datu hau berriz azaleratu du udalak, egundoko 

inbertsioa egiten da horretan.  Kale garbiketak Iturriotzen astean behin egiten 

da. Herritarren ohiturak aldatzearen garrantziaz ere hitz egin da. 

 

Auzo lokaleko paretan biniloa jartzea eta zokaloak aldatzea eskatu da, azken 

hauen pipiak janda baitaude.  

 

 

 



 

BALORAZIO ORRIA: 

Hizlariak: bileran zehar emandako azalpenak 8,14 

Bilera ongi gidatu da 8,14 

Bileran erabili den metodologiaren egokitasuna 8,43 

Auzotar kopurua 4,29 

Auzotarren partehartzea (ekarpenak egiten) 7,29 

Saioa probetxugarria izan al da? 8,00 

Egunaren egokitasuna 8,14 

Orduaren egokitasuna 8,43 

Lekuaren egokitasuna 8,57 

 


